Cerdd newydd o glod haeddedigol i anrhydeddus foneddigion sir F(n y rhain oedd yn rhoi eu fotau a’u interest gyda’r Arglwydd Bwclai o’r Baron Hill, yr hon a genir ar Y Foes.

1.

Holl brydyddion gwiwlon gole, cydblethwch wastad ganiad gene

I’r gwŷr boneddigion, rwyddion radde, sy yn amryw fanne o F(n;

Llwyr y dylen, bob rhyw deulu, yrfa luniedd, wir foliannu

Yr Arglwydd Bwcle gole heb gelu, a chyd-dynnu  i wneuthur t(n;

Hwn sydd farchog enwog unol, hyfrydol freiniol fron,

Ar F(n Mam Gymru a’i theulu ’tholwyd, a llwyddwyd ef yn llon;

Arglwydd clir pen senedd sir, hiroes iddo i gario’r gwir

Yn bleidiwr teg, yn flode ein tir, trwy sicir ddifyr ddawn;

Llin Bwcleiaid, euraid orie, rhai gore o radde erioed,

Ni bu’r un Cymro yn raenio’r ynys mor drefnus ar ddau droed;

O enwog lu y caere cu, yn ei blas bo gras yn gry’,

Efe ydyw’r penna’ yn siwra’ sy o’i deulu yn meddu M(n.

2.

I’w wneud o yn farchog enwog yno i gyd a gafwyd gydag efo

Fonedd cyfion haedde eu cofio a llunio, mwyndro, eu mawl;

Syr Hugh oedd flaenor, onor anian, gydag efo yn fotio’n gyfan,

A ’Sgwiar Meurig, ŵr cysurlan, Bodorgan, wiwlan wawr;

Esgwiar grasol, aer y Faenol, d(i’n foddol ato fe

A Meister Lewis moddus, meddan’, Llanddyfnan lydan le;

Boneddigion llon oedd bur gerbron i’r arglwydd mwyna’, deca’ don,

Yn yr ynys hwylus hon buon’ tirion ym mhob taith;

A Meister Lewis foddus feddwl heb arno drwbwl dro

O dre’ Biwmares, hanes hynod, rhown fawrglod iddo fo;

Myrdd o wŷr a safe yn bur gydag efo heb swnio’n sur,

Yn ole i’r daith, yn ail i’r dur, trwy synnwyr yn nes(u.

3.

Esgwiar Griffiths raenus rinwedd o’r Garreg Lwyd, medd geirie gwladedd,

Yn baun o ddygiad boneddigedd a llariedd ym mhob lle;

A ’Sgwiar Wynn, ( hyn i’w henwi, o ran camp hoenus yr un cwmpeini,

O Wrecsam lon, roedd hwn y leni am godi gydag e;

A Meister Evans ynte rifir, Trefeilir ddifyr ddawn,

A Llwyd o Lwydiarth oedd oludog a gŵr galluog llawn;

A Sparrow fwyn roedd yntau ar dwyn gyda’r rheini am ddifri’ ymddwyn

I ddal y marchog, serchog swyn, ŵr addfwyn, yn ei rych;

Un Meister Brusco yn gryno a graenus oedd gofus gydag e

A Hughes fwyneiddgu o Borthyllawndy, roedd ynte yn llewyrchu’r lle;

Ac Williams glir o Dre-ffos dir a llawer gŵr yn siŵr drwy’r sir,

A’r rhain drwy degwch, harddwch hir, yn gwmni difyr da.

4.

Ac Williams fwynlan o Lanidan gydag efo ymgode yn gyfan

I gael gweled y gŵr gwiwlan, naws anian, ar y sir;

Y rhain o fonedd rhoen’ i fyny gyda’r Arglwydd, dalwydd deulu,

A chalonne a geirie i’w garu tra bo’n aneddu’n wir;

Hughes fwyneiddlon gl(n ei galon, ŵr cyfion o’r Plas Coch,

Roedd ynte, ŵr gweddedd, gyda’r bonedd, da ryfedd a di-roch;

Cwmpeini pur o weddus wŷr, boneddigion maith ar daith fel dur

Yn codi o F(n fel cadarn fur, gore gwŷr, bybyr bwyll;

Hiroes i ganlyn pawb ohonyn’, a Duw ro derfyn da

I’r boneddigion gwiwlon, gwelwch, a heddwch aea’ a ha’;

Penaethied M(n trwy dyner d(n, hyd at eu harch yn barch y b(n’;

Bydd am y marchog serchog s(n a mwyndra ei foddion fyth.

Nodiadau

Er nad oes dyddiad ar yr wynebddalen awgryma dyddiad yr ail gerdd yn y llyfryn mai i’r flwyddyn 1775 y perthyn. Gellir bod yn bur sicr, felly, mai etholiad 1774 yw cefndir y faled dan sylw. Etholwyd James Bwcle, y seithfed is-iarll, yn Aelod Seneddol Môn yn ddiwrthwynebiad yn yr etholiad, ac nid rhyfedd fod y rhestr o gefnogwyr a enwir yn y gerdd yn un mor hirfaith, gw. Peter D.G. Thomas, Politics in Eighteenth Century Wales (Cardiff, 1998), 212–13. Newydd ddod i oed yr oedd James Bwcle pan gynhaliwyd yr etholiad (fe’i ganed yn 1752), ac etholwyd ei lystad, Syr Hugh Williams, y cefnogwr cyntaf a enwir yn yr ail bennill, yn aelod dros fwrdeistref Biwmares. Buasai i deulu Baron Hill le amlwg yng ngwleidyddiaeth Môn: ‘Medrir cael syniad go dda o ddylanwad y Bwcleiaid ym Môn drwy gofio iddynt … gynrychioli’r sir a’r bwrdeistrefi yn y Senedd ymron yn ddi-fwlch o ganol y 16eg g. hyd ganol y 19eg.’, gw. BC 52.

*

Cerdd newydd o glod haeddedigol ir Anrhydeddus Foneddigion sir Fon y rhain oedd yn rhoi eu Voteu au Interest gyda’r Arglwydd Bwcley o’r Barn-Hill, yr hon a genir ar y Foes.

1.

Holl Brrydyddion gwiwlon goleu,

Cyd blethwch wastad ganiad geneu,

Ir gwyr Boneddigion rwyddion raddeu,

Sy’n amrŷw fanne o Fôn,

Llwyr y dylen bob rhyw deulu,

Yrfa lunniedd wir foliannu,

Yr Arglwydd Bwcle gole heb gelu.

A rhyd tynnu i wnethur tôn,

Hwn sydd Farchog ennwog unol,

Hyfrydol freiniol fronn,

Ar Fon mam gymru ai Theulu Sholwyd,

A llwyddwyd ef yn llonn,

Arglwydd Clir Pen senedd Sir,

Hir oes iddo i gario’r gwir

Yn Bleidiwr teg yn flode’n tir

Trwy siccir ddifir ddawn,

Llin Bwcleiaid euraid orie,

Rhai gore o radde erioed,

Ni bu’r un Cymro yn raenio’r ynys,

Mor Drefnus ar ddau droed,

O ennwog lu y caere cu,

Yn i Blas Bo gras yn gry,

Efe ydiw’r Penna’n siwr a sy,

Oi deulu’n meddu Mon.

2.

I wneud o’n Farchog ennwog yno,

I gid a gafwyd gydag efo,

Fonedd cyfion heuddeu i cofio,

A llunnio mwyndro i mawl,

Sr. Hugh oedd flaenor onor anian

Gydag efo’n fottio’n gyfan,

A sgwiar Meirig wr cysurlan,

Bodorgan wiwlan wawr,

Esgwior grasol Aer y Faenol,

Doe’n foddol ato efe,

A Mr. Lewis moddus meddan

Llann ddyfnan lydan le,

Boneddigion llonn oedd bur ger Bron,

Ir Arglwydd mwyna decca donn,

Yn yr ynys hwylus hon,

Buon tirion ymhob taith,

A Mr. Lewis foddus feddwl,

Heb arno drwbwl dro,

O dre Bluwmares hanes hynod 

Rhown fowrglod iddo fo,

Murdd o wyr a safe’n bur,

Gydag efo heb swnio’n sur,

Yn ole i’r daith yn ail i’r dur,

Trwy synwyr yn neghau.

3.

Esgwiar Griffis raenus rinwedd,

Or garreg lwyd medd geirie gwladedd,

Yn Baen o ddygiad Boneddigedd,

A llariedd ymhob lle,

A sgwiar Wynn a hynn iw henwi,

O ran camp hoenus yr un cwmpeini,

O Wrexham lonn roedd hwn y leni,

Am godi gydag e,

A Mr. Evans ynte rifir

Tre Feilir ddifir ddawn,

A Llwyd o llwydiart oedd oludog,

A gwr galluog llawn,

A Sparow fwyn ’r oedd ynte ar dwyn,

Gyda rheini am ddifri ymddwyn,

I ddal y Marchog serchog swyn,

Wr addfwyn yn i rych,

Un Mr. Bruskoe’n gryno a graenus,

Oedd gofus gydag e,

A Hughes fwyneiddgu o Borth y llowndy

Yr oedd ynte’n llwrchu’r lle,

Ag Williams glir o dre ffos dir,

A llawer gwn yn siwr drwy’r sir,

A rhain drwy degwch harddwch hir,

Yn gwymei difir da.

4.

Ag Williams fwynlan o Lanidan

Gydag efo ymgode’n gyfan,

I gael gweled y gwr gwiwlan,

Naws anian ar y sir,

Y rhain o fonedd rhoen i fynu,

Gyda’r Arglwydd dalwydd deulu,

A chaloneu a geirieu iw garu,

Tra bo’n anneddu’n wir,

Hughes fwyneiddlon glan ei galon,

Wr cyfion or Plas coch,

Yr oedd ynte wr gweddedd gyda’r Bonedd 

Da ryfedd a di roch,

Cwmpeini pur o weddus wyr,

Boneddigion maith ar daith fel dur,

Yn codi o Fon fel cadarn fur,

Goreu gwyr bybyr bwyll,

Hir oes i ganlyn pawb o honyn,

A duw ro defyn da,

Ir Boneddigion gwiwlon gwelwch,

A heddwch aia a haf,

Penaethied mon trwy dyner dôn,

Hyd at i Harch yn Barch y bôn,

Bydd am y Marchog serchog son,

A mwyndra i foddion fŷth.

Hugh Jones Llangwm a’i cant

Y testun

Argraffwyd yn Wrecsam gan Richard Marsh (fl. 1772–92). Ceir y dyddiad 1775 yn nheitl yr ail gerdd yn y llyfryn. 

